ՀԻՄՆԱՎՈՐՈՒՄ
ՀՀ ԿՈՏԱՅՔԻ ՄԱՐԶԻ ՉԱՐԵՆՑԱՎԱՆ ՀԱՄԱՅՆՔԻ ՉԱՐԵՆՑԱՎԱՆ ՔԱՂԱՔԻ 
«Ա. ԽԱՉԱՏՐՅԱՆԻ ԱՆՎԱՆ ՄԱՆԿԱԿԱՆ ԵՐԱԺՇՏԱԿԱՆ ԴՊՐՈՑ», «ԳԱՌԶՈՒԻ ԱՆՎԱՆ ԱՐՎԵՍՏԻ ԴՊՐՈՑ» ԵՎ «ԱՐԱ ՄԱՆՈՒԿՅԱՆԻ ԱՆՎԱՆ ՄԱՆԿԱՊԱՏԱՆԵԿԱՆ ՄԱՐԶԱԴՊՐՈՑ» ՀԱՄԱՅՆՔԱՅԻՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆՆԵՐԻ ԴԱՀԼԻՃՆԵՐԻ ԺԱՄԱՆԱԿԱՎՈՐ ՕԳՏԱԳՈՐԾՄԱՆ ՀԱՄԱՐ ԳԱՆՁՎՈՂ ՎԱՐՁԱԿԱԼԱԿԱՆ ՎՃԱՐԻ ՍԱՀՄԱՆՄԱՆ
Չարենցավան համայնքի սեփականություն հանդիսացող «Ա. Խաչատրյանի անվան մանկական երաժշտական դպրոց» ՀՈԱԿ-ի, «Գառզուի անվան արվեստի դպրոց» ՀՈԱԿ-ի և «Արա Մանուկյանի անվան մանկապատանեկան մարզադպրոց» ՀՈԱԿ-ի դահլիճների ժամանակավոր օգտագործման համար գանձվող վարձակալական վճարի սահմանման
մասին ավագանու որոշման նախագիծը մշակվել է հիմք ընդունելով «Տեղական ինքնակառավարման մասին» օրենքի 18-րդ հոդվածի 1-ին մասի 21-րդ կետը։
2023 թվականից առաջարկվում է սահմանել վարձավճարի հետևյալ չափը. 
1. Չարենցավան համայնքի Չարենցավան քաղաքի «Ա. Խաչատրյանի անվան մանկական երաժշտական դպրոց»  համայնքային ոչ առևտրային կազմակերպության դահլիճները ժամանակավոր օգտագործման տրամադրման դեպքում սահմանել վարձակալական վճար մեկ օրվա համար` մեծ դահլիճ` 70000 /յոթանասուն հազար/ ՀՀ դրամ, փոքր դահլիճ՝ 30000 /երեսուն հազար/ ՀՀ դրամ:
1) Համայնքային, ինչպես նաև հերոս ազատամարտիկների հիշատակին նվիրված միջոցառումների համար «Ա. Խաչատրյանի անվան մանկական երաժշտական դպրոց» ՀՈԱԿ-ի դահլիճները տրամադրել անվճար:
2. [bookmark: _GoBack]Չարենցավան համայնքի Չարենցավան քաղաքի «Գառզուի անվան արվեստի դպրոց» համայնքային ոչ առևտրային կազմակերպության դահլիճը ժամանակավոր օգտագործման տրամադրման դեպքում սահմանել վարձակալական վճար մեկ օրվա համար` 50000 /հիսուն հազար/ ՀՀ դրամ:
1)  Համայնքային, ինչպես նաև հերոս ազատամարտիկների հիշատակին նվիրված միջոցառումների համար «Գառզուի անվան արվեստի դպրոց»  ՀՈԱԿ-ի դահլիճը տրամադրել անվճար:
3. Չարենցավան համայնքի Չարենցավան քաղաքի «Արա Մանուկյանի անվան մանկապատանեկան մարզադպրոց» համայնքային ոչ առևտրային կազմակերպության դահլիճները ժամանակավոր օգտագործման տրամադրման դեպքում սահմանել վարձակալական վճար մեկ օրվա համար մեծ դահլիճ` 80000 /ութսուն հազար/ ՀՀ դրամ, երկու փոքր դահլիճ՝ յուրաքանչյուրը 40000 /քառասուն հազար/ ՀՀ դրամ:
1) Ուսումնական մարզումներ անցկացնելու դեպքում սահմանել վարձավճար՝ 1 /մեկ/ ժամի համար 3000 /երեք հազար/ ՀՀ դրամ:
2) Համայնքային և մարզային առաջնությունների, ինչպես նաև հերոս ազատամարտիկների հիշատակին նվիրված հուշամրցաշարների համար «Արա Մանուկյանի անվան մանկապատանեկան մարզադպրոց» ՀՈԱԿ-ի դահլիճները տրամադրել անվճար:
 «Տեղական ինքնակառավարման մասին» օրենքի 86-րդ հոդվածի համաձայն` համայնքի բյուջեի ձևավորման աղբյուր են հանդիսանում նաև գույքի վարձակալությունից առաջացած եկամուտները:Նշված դրույթը ամրագրված է նաև «Հայաստանի Հանրապետության բյուջետային համակարգի մասին» օրենքի 28.1-րդ հոդվածում: Հետևաբար վարձակալական վճարի չափը սահմանելու մասին ավագանու որոշման նախագծի ընդունումն ուղղված է համայնքի բյուջեի եկամտային մասի ապահովմանը:
Իրավական ակտի ընդունման կապակցությամբ այլ իրավական ակտերի ընդունման անհրաժեշտության մասին.
Ավագանու որոշման ընդունման կապակցությամբ այլ իրավական ակտերի ընդունման անհրաժեշտություն չի առաջացնում:
Իրավական ակտի ընդունման կապակցությամբ բյուջեում եկամուտների և ծախսերի ավելացման կամ նվազեցման մասին.
Նախագծի ընդունման կապակցությամբ Չարենցավան համայնքի բյուջեում ծախսերի փոփոխություն չի նախատեսվում:
ՀԱՄԱՅՆՔԻ ՂԵԿԱՎԱՐ					Հ. ՇԱՀԳԱԼԴՅԱՆ

